
Ástæður fyrir reglum og útgáfu leyfa til fjarskipta

Radíóamatörar stunda fjarskipti ásamt fjölmörgum aðilum sem deila með sér 

tíðnisviðum radíóbylgna, ekki aðeins hérlendis heldur um alla jarðkringluna.

Reglur um fjarskipti eru settar til að tryggja öryggi og forðast árekstra og truflanir 

sem gætu haft alvarlegar afleiðingar.

Radíóamatörar hafa sérstöðu meðal þeirra sem nýta tíðnisviðin til fjarskipta, þar 

sem þeim er treyst til að búa sjálfir til og starfrækja búnað sinn. Til þess er þeim 

veitt leyfi fjarskiptayfirvalda í hverju landi að undangengnum prófum.

Radíóamatörar er alþjóðlegt heiti yfir einstaklinga sem stunda fjarskipti sem frístundaiðju og 

þetta heiti nota íslenskir radíóamatörar sjálfir. Í stjórnsýslu okkar og reglugerðum er yfirleitt notað 

heitið radíóáhugamenn um þennan hóp, sem reyndar gefur ekki til kynna að um sé að ræða fólk 

sem stundar fjarskipti, heldur hafi eingöngu á þeim áhuga. Á þessu er hliðstæður munur og t.d. 

áhugaflugmönnum, annars vegar, og flugáhugamönnum, hins vegar.

Hér er heitið radíóamatör eða amatör gjarnan notað jafnt og radíóáhugamaður.

Erlendir aðilar sem koma að samhæfingu fjarskipta

ITU – International Telecommunications Union
Alþjóðlegur samstarfsvettvangur fjarskiptayfirvalda ríkja heimsins. 
ITU skiptist í 3 heimshluta (regions) þar sem Ísland er í svæði 1 
(Region 1) ásamt Evrópu, Afríku og Rússlandi. 
Setur reglur um fjarskipti, þ.m.t. neyðarfjarskipti og tíðnisvið 
þeirra. Ákveður alþjóðleg tíðnisvið radíóamatöra (amateur bands).

IARU – International Amateur Radio Union
Alþjóðlegur samstarfsvettvangur landsfélaga radíóamatöra,
sem skiptist í sömu 3 heimshluta (regions) og ITU,
þar sem Ísland er í svæði 1 (Region 1) ásamt Evrópu, Afríku og Rússlandi.
Skilgreinir notkun amatöra innan tíðnisviða þeirra í hverju svæði (t.d. Region 1 band plan).

CEPT – European Conference of Postal and Telecommunications Administrations
Samstarfsvettvangur evrópskra fjarskiptayfirvalda, þar sem Póst- og fjarskiptastofnun á Íslandi á aðild.

CEPT hefur samþykkt að heimila amatörum tiltekinna leyfisflokka (á Íslandi aðeins G-leyfisflokks) tímabundna
starfrækslu stöðva í öðrum löndum sem eiga aðild að samþykktinni (Recommendation T/R 61-01).
Utan Evrópu leyfa nokkur lönd starfrækslu amatöra skv. CEPT (T/R 61-01), þ.m.t. Bandaríkin og Kanada.

CEPT hefur einnig samþykkt samræmdar kröfur fyrir amatörpróf (Recommendation T/R 61-02) og eru 
amatörleyfi skv. þeim kölluð HAREC (Harmonised Amateur Radio Examination Certificates).
Amatörpróf á Íslandi miðast við prófkröfur HAREC.

Íslenskir aðilar sem koma að samhæfingu fjarskipta

Samgönguráðuneytið
Ráðuneyti fjarskiptamála á Íslandi, gefur út Lög um fjarskipti (útg. 2003, ásamt síðari breytingum) og
Reglugerð um starfsemi radíóáhugamanna (útg. 2004, ásamt breytingu 15. janúar 2018).

PFS – Póst- og fjarskiptastofnun
Framkvæmdar- og eftirlitsaðili fjarskiptamála f.h. Samgönguráðuneytisins.
Annast próf og leyfisveitingar radíóamatöra.

ÍRA – Íslenskir radíóamatörar
Landsfélag radíóamatöra á Íslandi, fulltrúi þeirra gagnvart fjarskiptayfirvöldum á Íslandi (s.s. PFS) og í 
alþjóðlegu starfi radíóamatöra (s.s. innan IARU).

Prófkröfur radíóamatöra um reglur, aðferðir 
og venjur í fjarskiptum
Reglugerð um starfsemi radíóáhugamanna tiltekur eftirfarandi prófkröfur

um þekkingu á reglum, aðferðir og venjur í fjarskiptum fyrir leyfisflokkana tvo:

N-próf:

• Helstu atriði í lögum um fjarskipti og reglugerð um radíóáhugamenn

G-próf:

Innlendar og alþjóðlegar reglur um viðskipti og aðferðir:

• Stöfun með orðum

• Q-skammstafanir

• Skammstafanir sem eru notaðar í viðskiptum.

• Alþjóðleg neyðarmerki, neyðarköll og fjarskipti í náttúruhamförum

• Kallmerki

• Skipulag alþjóðlegu radíóáhugamannasamtakanna (IARU) á tíðnisviðum radíóáhugamanna

Innlendar og alþjóðlegar reglur um þráðlaus fjarskipti áhugamanna:

• Radíóreglugerð ITU

• Reglur CEPT

• Innlend löggjöf, reglugerðir og leyfisskilyrði

Reglugerð um radíóamatöra - inngangur

Reglugerðin á við starfsemi 

radíóamatöra

(radíóáhugamanna).

Starfsemi í þágu 

einstaklinga og til eigin 

athugana og þjálfunar 

(tómstundaiðju), ekki til 

fjárhagslegs ávinnings.

Skilgreiningar og 

orðskýringar:

CEPT, ITU.

Kallmerki gera kleift að bera 

kennsl á einstakan leyfishafa.

Leyfi radíóamatöra

PFS gefur út leyfi 

radíóamatöra.

Íslenskir ríkisborgarar 

og útlendingar sem 

dvelja hér langdvölum

geta sótt um leyfi (sjá 

einnig 9. gr.).

Tveir leyfisflokkar:

N- og G leyfi.

Umsækjendur um 

amatörleyfi standist próf.

Amatörleyfishafi sé a.m.k. 

15 ára, en annars þarf 

samþykki forráðamanns.

Heimildir radíóamatöra

Tíðnisvið, afl og 
bandbreidd skv. 
leyfisflokki N eða G (sjá 
viðauka hér á eftir).

Útsendingaraðferðir 
(mors, tal, stafrænar,…)
í samræmi við leyfða 
bandbreidd og tíðnisvið.

Smíði eigin búnaðar er 
leyfileg og þarf ekki 
gerðarsamþykki (t.d. CE).

PFS getur sett 
takmarkanir.

G-leyfishafar geta 
fengið leyfi fyrir 
lærlingum og hafa 
umsjón með þeim.

Próf og prófkröfur

PFS getur falið samtökum 

radíóamatöra (ÍRA) að 

hafa umsjón með prófum 

og taka þátt í gerð 

prófgagna, en það er 

alltaf PFS sem heldur 

prófin og gefur út 

amatörleyfi samkvæmt 

niðurstöðum þeirra.

PFS setur prófkröfur og 

þær eru í samræmi við 

kröfur í öðrum löndum 

(sbr. CEPT og HAREC).

(Sjá nánar reglugerð um prófkröfur fyrir N-próf og G-próf)

Lagnir og tækjabúnaður

Rafmagnstengingar séu 

allar löglegar og öruggar.

Hæsta spenna í búnaði

N-leyfishafa er 50 V.

Alþjóða-radíóreglugerð sé 

fylgt varðandi:

Tíðnistöðugleika

Óæskilega útgeislun.

PFS sé tilkynnt um nýtt 

aðsetur frá leyfisbréfi.

Tímabundinn flutningur

búnaðar er leyfilegur.

PFS getur heimilað 

sameiginlega stöð

leyfishafa (t.d. klúbbstöð).

Kallmerki
Ísl. kallmerki t.d. TF 3 xyz
TF: Forskeyti fyfir Ísland

3: Tölustafur (var fram til 2018 f. 

landshluta en er ekki lengur)

xyz: 1-3 bókstafir f. leyfishafa

Kallmerki N-leyfishafa enda 

á N.

Farstöð (í bíl): TF3xyz /M

Burðarstöð:  TF3xyz /P

Lærlingur 2: TF3xyz /Q2

Kallmerki skal nota sem 

fyrst í byrjun sendingar og 

alltaf í lok hennar.

Sjá næstu glæru (9.gr.) 

hvernig radíóamatörar með 

erlend réttindi nota kallmerki 

hérlendis.

8. gr. Kallmerki (eftirfarandi er uppfærð grein frá 15. jan. 2018)

Kallsvæðaskipting Íslands (féll úr gildi 2018)
Mörg lönd nota tölustafinn í 

kallmerkinu til að gefa til kynna 

búsetu leyfishafans innan landsins. 

Þetta var gert á Íslandi fram til 

2018, en var þá fellt úr gildi með 

breytingu á Reglugerð um 

radíóáhugamenn.

Nýjum kallmerkjum er núna 

úthlutað til leyfishafa þar sem 

tölustafurinn er frjáls og óháður 

búsetu leyfishafans á landinu.

Hér er sýnd kallsvæðaskiptingin 

sem gilti til ársins 2018. 

Höfuðborgarsvæðið var kallsvæði 

3 og það skýrir þann fjölda 

kallmerkja sem enn hefjast á TF3.

Leyfi til amatöra með erlend réttindi

Amatörar með erlend 

CEPT leyfisbréf geta 

starfrækt radíóstöðvar 

hérlendis án sérstakra 

umsókna í allt að 3 

mánuði.

Slík radíóstarfsemi 

takmarkast þó af bæði 

leyfinu frá heimalandinu 

og samsvarandi 

íslensku leyfi (t.d. 

varðandi afl og 

tíðniheimildir).

Flest lönd gefa út svonefnd CEPT leyfi, sem tekin eru gild milli þessara 

landa, án þess að sækja þurfi sérstaklega um tímabundið leyfi. 

Gestkomandi radíóamatör frá Bretlandi, með CEPT leyfi og kallmerkið 

G1xyz, notar þá á Íslandi kallmerkið TF/ G1xyz.

Gestkomandi radíóamatör frá landi sem ekki gefur út CEPT leyfi en fær 

tímabundið leyfi PFS til að starfrækja stöð hérlendis notar /TF á eftir 

kallmerki sínu frá heimalandinu.

Námsefni til prófs radíóamatöra – Reglur, aðferðir og venjur í fjarskiptum



Innihald radíóviðskipta

Innihald radíóviðskipta 
amatöra (samtöl, 
gagnasamskipti) skulu 
ekki vera í markaðs- eða 
fjáröflunarskyni.

Radíóviðskiptin skulu vera 
öðrum opin og 
aðgengileg, þ.e. hvers 
kyns dulkóðun er 
óheimil.

Aðstoða skal við hættu-
og neyðarástand.

Gabb og blekkingar í 
fjarskiptum eru óheimilar.

Virða skal þagnarskyldu,
s.s. um fjarskipti sem ætla 
má að trúnaður sé um.

Radíódagbók, eftirlit

Mælt er með að halda 

radíódagbók og skrá þar 

radíósambönd, en slíkt er 

þó ekki skylda.

Aðstoða skal PFS, eftir 

því sem tök eru á, við leit 

að truflunum frá 

radíóamatörum.

Veita skal PFS aðgang að 

eigin búnaði til að 

sannreyna að hann 

samræmist 

reglugerðinni.

Veita skal PFS aðstoð við 

að stöðva truflanir 

radíóbúnaðar.

Leyfisgjöld, niðurfelling leyfa, lög og reglur

PFS getur fellt radíóleyfi 
úr gildi að undangenginni 
rannsókn og ef um brot er 
að ræða.

PFS tekur gjald skv. 
gjaldskrá fyrir leyfisbréf 
og fyrir samræmt 
prófskírteini.

Samgönguráðherra 
getur stöðvað fjarskipti
á ófriðartíma.

Radíóamatörum ber að 
starfa skv. gildandi 
lögum og reglum hverju 
sinni.

Sjá reglugerð um viðurlög 
og gildistöku.

Tíðnisvið, afl og bandbreidd (uppfært jan. 2018)

Forgangsflokkur nr. 1

merkir að radíóamatörar eigi 

forgang að tíðnisviðinu, ef til 

vill með öðrum notendum. 

Forgangsflokkur nr. 2

merkir að radíóamatörar 

megi ekki trufla aðra 

notendur í sama tíðnisviði, 

sem eru í 1. forgangsflokki 

og að amatörar njóta ekki 

verndar gegn truflunum frá 

þeim.

Sendiaflið er toppgildi 

aflsins (PEP), þ.e. hæsta 

meðalafl sem sendirinn 

gefur frá sér á hverri 

períóðu RF-merkisins við 

50/300/600 

endurkastslaust álag.

Hér er sýndur hluti tíðnisviða 
radíóamatöra og tilmæli um 
notkun þeirra skv. IARU svæði 1 
(IARU R1 band plan).

Nánari heimildir til notkunar 
tíðnisviða eru svo gefnar út af 
fjarskiptayfirvöldum hvers lands í 
svæði 1. Tíðnisviðin og 
heimildirnar sem koma fram í 
íslensku reglugerðinni taka mið 
af þessu og reglugerðin 
skilgreinir heimildir radíóamatöra 
á Íslandi.

Í ITU og IARU svæðum 2 og 3 
eru tíðnisviðin og notkun þeirra í 
nokkrum atriðum frábrugðin, en 
að mestu deila radíóamatörar 
sömu tíðnisviðum í öllum 
heimshlutum.

Radíósambönd

Radíósambönd milli tveggja stöðva fara að nokkru leyti fram með mismunandi hætti eftir hvaða 

útsendingaraðferð (mode, modulation) er notuð, t.d. mors, tal (SSB, AM, FM), stafræn samskipti (RTTY, 

FT8), eða annað. Ennfremur eru samböndin að nokkru mismunandi eftir því hvort þau séu innanbæjar 

eða milli heimsálfa, hvort markmiðið sé eingöngu að hafa náð sambandinu (t.d. veikum merkjum yfir 

langa vegalengd eða færa sambandið til bókar í keppni) eða að eiga lengra spjall.

Alltaf skal byrja á að hlusta um stund á tíðninni sem ætlunin er að nota til fjarskipta. Hugsanlega eiga 

stöðvar þegar í sambandi á tíðninni og þá má bíða þar til því er lokið, kalla á þá stöð sem þar er fyrir og 

hefja samband við hana með því að senda kallmerki hennar og auðkenna sig með eigin kallmerki. 

Einnig getur verið að engin fjarskipti eigi sér stað á tíðninni og eftir að gengið hefur verið úr skugga um 

það má kalla út á tíðninni (yfirleitt með því að senda út skammstöfunina CQ ásamt eigin kallmerki) og 

bíða eftir að einhver svari.

Þegar svar hefur fengist er mikilvægt að hvor stöð hafi móttekið og staðfest kallmerki hinnar. Oft er 

miðað við samband teljist gilt ef stöðvarnar hafi ennfremur skipst á upplýsingum um styrk (readability, R) 

og styrk merkis (strength, S) og staðfest móttöku á báða bóga með bókstafnum R eða orðinu ROGER.

Gjarnan skiptist fólk á frekari upplýsingum, s.s. nafni, staðsetningu og taki jafnvel upp spjall um annað. 

Að lokum er skipst á kveðjum og sambandi lokið, gjarnan með því að senda bókstafina SK.

Q skammstafanir
Q skammstafanir eru alþjóðlegar skammstafanir í fjarskiptum sem einkum eru notaðar til að flýta fyrir í morse 

samskiptum, en eru einnig notaðar í öðrum samskiptaháttum og jafnvel daglegu tali radíóamatöra. Hér eru nokkrar 

algengar Q skammstafanir, en merkingu þeirra má breyta með spurningamerki.

QRL Ég er upptekinn

QRL? Ertu upptekinn?

QRM Hér eru truflanir (frá öðrum stöðvum)

QRM? Eru truflanir hjá þér (frá öðrum)?

QRN Hér eru lofttruflanir (suð, static)

QRN? Eru lofttruflanir hjá þér?

QRO Auktu sendiaflið (táknar einnig alm. hátt afl)

QRO? Á ég að auka sendiaflið?

QRP Minnkaðu sendiaflið (táknar einnig alm. lágt afl)

QRP? Á ég að minnka sendiaflið?

QRS Sendu hægar (á við um mors-sendingar)

QRS? Á ég að senda hægar?

QRT Hættu að senda

QRT? Á ég að hætta að senda?

QRU Ég hef ekkert til þín (ekkert frekar að segja)

QRU? Hefurðu nokkuð til mín (frekar að segja)?

QRV Ég er tilbúinn (táknar einnig alm. að stöðin sé virk)

QRV? Ertu tilbúinn?

QRX Ég kalla á þig klukkan… (einnig notað sem „bíddu“)

QRX? Hvenær kallarðu aftur á mig?

QRZ … kallar á þig á …(tíðni)

QRZ? Hver er að kalla á mig?

QSB Styrkur merkis þíns er breytilegur

QSB? Er styrkur merkis míns breytilegur?

QSL Staðfest, móttekið (einnig notað um skrifleg QSL kort)

QSL? Er þetta staðfest, móttekið?

QSO Ég get haft samband við..

(einnig notað almennt sem orð f. fjarskiptasambönd)

QSO? Geturðu haft samband við…

QSY Breyttu um senditíðni yfir á… (tíðni)

QSY? Á ég að breyta um senditíðni?

QTH Hnattstaða eða staðsetning mín er… (yfirleitt bær, staður)

QTH? Hver er hnattstaða eða staðsetning þín?

Ýmsar algengar skammstafanir í fjarskiptum
Fjöldi skammstafana hefur verið notaður um langan tíma í fjarskiptum, einkum til að flýta fyrir í morse samskiptum, en 

eru einnig notaðar í öðrum samskiptaháttum og eiga flesta uppruna í ensku. Hér eru nokkrar algengar skammstafanir, 

sem sumar má jafnvel sjá í samskiptum á snjalltækjum.

ABT um það bil (about)

ADR heimilisfang (address)

AGN aftur (again)

ANT loftnet (antenna)

BCI truflun frá útvarpsstöð

(broadcast interference)

BK yfir (break)

BUG sjálfvirkur mors-lykill

C já (si – sbr. spænsku/ítölsku)

CL ég loka stöð (closing)

CQ almennt kall, vill einhver svara?

CU, CUL sjáumst / aftur (see you later)

CW mors (continuous wave)

DE frá (kallað frá stöðinni, franska)

DX fjarlæg stöð, stöð í öðru landi

ES og, & (notað í morsi, stutt)

FB ágætt (fine business)

GA byrjaðu (go ahead)

GB bless (goodbye)

GE gott kvöld (good evening)

GM góðan dag (good morning)

GND jarðtenging, jörð (ground)

GUD góður (good)

HI hlátur (sbr. LOL – laughing out loud)

HR hér (here)

HW hvernig (how)

K yfir til þín, byrjaðu sendingu, taktu við

NIL ekkert

NW núna (now)

OM radíóamatör (old man)

OP sá sem starfrækir stöðina (operator)

PSE vinsamlegast (please)

PWR afl (power)

R allt rétt móttekið (received, roger)

RCVD móttekið (received)

RIG sendir, fjarskiptatæki

RX móttakari (receiver)

RPT endurtaka (repeat)

SK lok sambands EÐA

dáinn amatör (silent key)

SKED stefnumót (schedule)

SRI fyrirgerðu (sorry)

TNX, TKS takk (thanks)

TU þakka þér (thank you)

U /UR,URS þú /þinn (you /yours)

VFO stillanlegur sveiflugjafi

(variable freq. oscillator)

VY mjög (very)

WL jæja… (well…)

WUD mundi (would)

WX veður (weather)

XTAL sendikristall (crystal)

XYL eiginkona

YL stúlka sem er radíóamatör

(young lady)

73 bestu kveðjur

88 ástarkveðjur

Námsefni til prófs radíóamatöra – Reglur, aðferðir og venjur í fjarskiptum


